Gode sambygdingar!
På årsmøtet i januar 2007 vart styret sitt framlegg om å prøve inne ny HaNo – fest samrøystes vedteke. Festen skal vere open for absolutt alle og skal vere ei markering av at nok ein sesong er komen til vegs ende.

Laurdag 3. november vil vi difor invitere Dykk alle til ”Den nye HaNo-festen”. 

Alle yngreslaga vert presentert på scena, ein del seniorar får sine staslege pokalar, leiarar skal heidrast. 
I år har seniorspelarane bestemt seg for å premiere den personen dei meiner har vore ”Årets Supporter”. Det vert spanande å sjå kven det blir. Dette vert nok ein årleg pris som skal henge høgt.
Likeeins skal klubben som vanleg offentleggjere kven som vert ”Årets medlem”. 

I tillegg til alt dette skal vi ha ein del program. Elias S. Rogne har seg seg villig til å kåsere for oss – kjempeflott. Likeeins har Kato Flem Nogva sagt ja til å gi oss nokre musikalske perler. Vi jobbar også for å få til ein del anna program. Så dette vert flott!
Sidan basaren i oktober vart utsett, flettar vi i år denne inn i HaNo-festen. Det vert nok sikkert ikkje vanleg, men programmet på øyane våre er stramt med masse kulturelle høgdepunkt kvar helg. Vi finn det difor ikkje rett å konkurrere med andre arrangørar andre helgar.

Trur du at du vil gå svolten frå festen, tek du heilt feil. Det vert servering av kaffi, kaker, brus, pølser med meir. 

Styret i HaNo og hovudkomiteen for festen trur dette skal verte veldig kjekt. Vi ynskjer at kvar einskild av Dykk vert med å fylle opp Haramsøy samfunnshus denne ettermiddagen. 

De er i alle høve

Hjarteleg velkomne!!

Med helsing

  Lars Ulla

   - leiar -
